
 
 
 

 
MØTEINNKALLING 

 
 

Utval: Komite for Helse og omsorg 
Møtestad: Formannskapssalen Herøy rådhus 
Dato: 19.09.2013 
Tid: 14:00 

 
 
Melding om forfall til tlf. 70081300. 
 
Forfall til møter i kommunale organer skal vere gyldig i hht. Lov om kommuner og 
fylkeskommuner § 40, nr. 1. 
 
Varamedlemer som får tilsendt sakliste, skal ikkje møte utan nærare innkalling.    
 
 _____________________________________________________________________ 
 
 
Dersom du ønskjer din habilitet vurdert i ei sak må du melde skriftleg frå til 
Fellessekretariatet om dette i god tid før møtet (Forvaltningslova § 8, 3. ledd). 
 
 
 
 
 
Fosnavåg, 12.09.13 
 
 
Fred Hansen 
leiar 



 
 

 
 
 

SAKLISTE: 
 

Saksnr Innhold 

PS 30/13 Godkjenning av innkalling og sakliste 

PS 31/13 Protokoll frå førre møte 

PS 32/13 Referatsaker 

PS 33/13 Kommunedelplan for helse og omsorg - til 
offentleg ettersyn 

  

Referatsaker 

RS 9/13 Reguleringsplan for Huldal aust - 2.gongs 
høyring av planprogram 

 
Orientering/drøfting: 
Informasjon om «mission possible». 

33/13 Komite for Helse og omsorg 19.09.2013 

17/13 Eldrerådet 23.09.2013 

15/13 Råd for menneske med nedsett funksjonsevne 23.09.2013 

KOMMUNEDELPLAN FOR HELSE OG OMSORG - TIL OFFENTLEG ETTERSYN     
 
 
Tilråding:  
Formannskapet vedtek at kommunedelplan for Helse- og Omsorg vert lagt ut til 
offentleg ettersyn i seks veker i medhald av plan- og bygningslova § 11-14. 

Vedlegg: 
1 Vedlegg.txt 
2 3869_001.pdf 
Kommunedelplan for Herøy kommune Helse og Omsorg 2013-2020. 
 
 
 
Saksopplysningar: 
Kommunedeleplanen for helse og omsorg skal vere ein overordna plan for sektoren 
helse og omsorg. Den er forankra i kommuneplanen og dei langsiktige føringane og 
prioriteringane som ikkje minst ligg i kommuneplanens samfunnsdel. Eksisterande 
planar på dei ulike fagområde vil vere underordna denne planen og ved rullering skal 
dei tilpassas helse og omsorgsplanen. 
 
Kommunedelplan for helse og omsorg er den første samordna planen innanfor 
desse fagområda i kommunen. Planprogrammet for utarbeiding av planen vart 
stadfesta av formannskapet den 11.4.2012. I den samanhengen var det skissert ein 
framdriftsprosess som dessverre ikkje har vore moglegheiter for å overhalde. 
Bakgrunn for at den ikkje har vore halde er mellom anna utfordrande oppgåver og 
tilpassingar i samband med samhandlingsreforma og stor utskifting i sentrale 
stillingar. 
 
Forslaget til kommunedelplan for helse- og omsorg som nå ligg føre er resultatet av 
eit omfattande arbeid kor mange ulike aktørar har delteke. Det har vore informert og 
teke imot innspel i eit ope møte kor aktuelle lag og foreiningar var særskilt invitert. 
Det har og vore eit dagsmøte med fagpersonar og aktuelle brukargruppar kor det 
vart levert inn innspel til planen frå ulike grupper. Helse- og omsorgskomiteen har og 
kome med mange gode innspel som er teke med vidare i planarbeidet.  
 
Arbeidsgruppa for planen har bestått av kommuneplanleggar Ole-Magne Rotevatn, 
kommuneoverlege Inger Lise Kaldhol/Torill Myklebust, pleie- og omsorgsleiar 
Ragnhild V. Berge og barn-, familie og helseleiar Inger Marie Tofthagen.  
Arbeidsgruppa har hatt ei rekkje møter, og særleg har det vore mange møter kor det 
faglege innhaldet i planen har vore drøfta og utforma.  
 
Referansegruppa – rådmannen si leiargruppe supplert med to 
arbeidstakarrepresentantar, ungdomsrådet, eldrerådet og rådet for funksjonshemma 
får dette framlegget til uttale før det handsamast i formannskapet. Formannskapet 
inviterast til å fatte vedtak om å leggje planen ut til offentleg høyring i seks veker. I 
denne høyringsperioden vil administrasjonen arrangere eit møte med inviterte 
nøkkelpersonar, og i tillegg opne det for alle. Målsetjinga er å sikre at vi har mest 
mulig lik forståing rundt utfordringsbildet og dermed få kvalifiserte høyringsuttaler. 
 
 
Vurdering og konklusjon: 
Kommunedelplanen for helse- og omsorg er den første planen i sitt slag.  
Samfunnet er i stor endring og vi har difor lagt stor vekt på forankring og klargjering 
av omgrep, då det er viktig at alle får ei felles plattform for det vidare planarbeidet.  
Det er og særs viktig å få eit omforendt syn på kva slags utfordringsbilde så vel 
landet, som kommunen har innan helse- og omsorg i planperioden. Dette er såleis 
via relativ stor plass. Vi har vidare tatt føre oss kapittel 3 og 4 i helse- og 
omsorgstenestelova og knytt desse opp mot dei lokale målsettingane vi har. For å nå 



Side 3 av 3  

 

målsettingane har det gjennom planarbeidet peika seg ut nokre strategiar for 
arbeidet innan helse- og omsorg i Herøy kommune som er tatt med i same kapittelet. 
Under dei ulike tenesteområda er det sett opp overordna mål, strategiar og tiltak. 
Konkretisering av desse vert å innarbeide i budsjett- og økonomiplan. 
 
 
  
Konsekvensar for folkehelse: 
Planen er ein viktig del av folkehelsearbeidet i kommunen. Den førebyggande 
tankegangen har vore styrande for arbeidet med plana innanfor dei ulike 
tenesteområda. Mange av dei foreslegne tiltaka vil kunne få særs positiv 
konsekvens for folkehelsa. 
 
Konsekvensar for beredskap: 
Temaplan for krisehåndtering – psykososial krisegruppe- reviderast etter planen.  
 
Konsekvensar for drift: 
Nokre av tiltaka i planen legg opp til ei ny, utvida eller endra drift, det er likevel slik at 
dette må ein komme tilbake til og konkretisere ved innarbeiding i budsjett- og 
økonomiplan.  
 
Konklusjon: 
Rådmannen rår til at Formannskapet vedtek at kommunedelplan for Helse- og 
Omsorg vert lagt ut til offentleg ettersyn i seks veker i medhald av plan- og 
bygningslova § 11-14. 
 
 
 
Fosnavåg, 10.09.2013 
 
 
Erlend Krumsvik Inger Marie Tofthagen 
Rådmann Avd.leiar 
 
Sakshandsamar: Inger Marie Tofthagen 

